10 - SEKWAYAPHI UKWEHLUKANISA PHAKATHI KOKULUNGILE NOKUBI?

Sekwayaphi Ukweh

lukanisa

Phakathi Kokulungile Nokubi?

Ukhona Umehluko Okuwenzayo Na?

Uyabona kodwa indlela ubugebengu obanda ngayo
emadolobheni emhlabeni wonke?
Kubonakala ngezindlela ezethusayo.

Indoda yangena emahhovisi amaphoyisa ngelinye
ilanga ithukuthele.

Umuntu othile wayegqgekeze endlini yayo,
wantshontsha okuningi okuyigugu. Wayembonile
kancane umggqekezi, wanxusa amaphoyisa ukuba enze
okuthile ngalokho.

Isikhulu samaphoyisa sahola lendoda baya lapho
kwaku nezincwadi eziningi. Sayilekelela lendoda
ukuphenya izincwadi kubukwa izithombe zabantu
abaziwa ngokugqekeza, ukuze bafanise lowo
oyintshontshele.

Kusenjalo, isikhulu sathi: Ake ume kancane. Sabeka
isandla ekhasini limbe, sabukisisa - amehlo esuka
esithombeni aye kulendoda, aphinde abuyele emuva.
Uwena lona! kumemeza iphoyisa, futhi lapha
kubhalwe ukuthi uyafunwal!

Kwadaluleka ukuthi lendoda eyayifike ithukuthele,
eyayigulukudele emahhovisi ifuna kwenziwe
ubulungiswa, yagcina isizikhomba yona
njengesigebengu esifunwayo!

Ubugebengu nodlame kwandile, ngisho nalapho
ungakulindele khona. Emsebenzini, amafektri,
emalokishini, emadolobheni.

Kwamanye amazwe izibhelu nobugebengu yizinto
ezivamile. Imigwaqo ayiphephile.

Ukusocongwa, ukudunwa kwezimoto, ukukhuthuza,
ukudlwengula, ukugqekeza, ukukhwabanisa
nenkohlakalo kohulumeni yizinto ezibikwa imihla
namalanga emhlabeni wonke.

Kungani kwande ubugebengu na?

Kugqugquzelwa yini lokhu kwanda kokungalaleli
umthetho na?

Kwenzekani emhlabeni?

Emazweni aphesheya, namanye amazwe anothile,
sekuvele isizukulwane esisha sentsha - intsha ebuza
imibuzo, engamukeli kalula lokho ekutshelwayo.
UNkulunkulu unxusa abazali ukuba babe yisibonelo
esihle ezinganeni.

Obaba abathembekanga emisebenzini nasekuthumeleni
intela kahulumeni, omama bafuna ukuhushula izisu,
kanti nabo abashadile bayakhohlisana.

Izingane ziyayibona yonke lento!

Amakhaya abhidlikile ashiya izibazi ezimbi!

Ubani ozonikeza iziyalo ngokulungile nokungalungile
uma abazali bengakwazi noma bengafuni?

Impela, abazali abanakho ukuyekela lomsebenzi
ongaka ezikoleni!

Izikole eziningi azikufundisi ukuphila kobuqotho.
Kubonakala sengathi abantu abaningi bathi
abasazidingi iziyalo zeBhayibheli zobuqotho!

Ngisho namanye amabandla namuhla afundisa ukuthi
okumiswe uNkulunkulu maqondana nokulungile
nokungalungile, akusasebenzi.

Bathi imiyalo yaKhe seyapheliswa,

noma ayisahambisani nesikhathi samanje,

noma ilukhuni.

Umphumela ukuthi abantu abaningi bazenzela okwabo
- kanjaloke umphakathi uvuna isivuno esikhulu
samakhaya ahlukene, izingane ezingalaleli, kanye
nobugebengu.

Hoseya 8:7
Ngokwamazwi kaHoseya umprofethi: bahlwanyele
umoya, bayakuvuna isivunguvungu.

Kodwa umbuzo nanku: Ubani onelungelo lokusho
ukuthi lokhu kulungile, lokhu akulungile?

Izikhathi eziningi ngisho nemibono yabantu abalungile
ike iphambuke.

Uma kungekho isimiso sokulungile nokungalungile
okungesona esethu, singemukela noma yini.

Izaga 16:25.

Kodwa iBhayibheli liyasikhumbuza ukuthi asibona
abahluleli abahle balokho okulungile nokungalungile:
Kukhona indlela eqondile phambi komuntu, kepha
ukuphela kwayo kuyizindlela zokufa. Izaga 16:25.

2 Thimothewu 4:3, 4

Umpostoli uPawulu washo ngaphambili ukuthi:
Ngokuba kuyakuba khona isikhathi abangayikuvuma
ngaso isifundiso esiphilayo, kepha ngokwezinkanuko
zabo bayakuzibuthela abafundisi

| Ithini‘imithetho na

-

njengokubatshwa kwezindlebe zabo.

Bafulathelise izindlebe zabo eqinisweni, baphambukele
ezinganekwaneni.
2 Thimothewu 4:3, 4.

Yebo, kuyadabukisa ukusho ukuthi asitholi inkululeko
ngokulahla imithetho!

Ake ususe-nje isimiso sokulungile nokungalungile,
kuzolandela ukwephulwa komthetho.

Ukuba bewungasusa zonke izimpawu zokukhomba
indlela, kungaba khona isiphithiphithi emigaqweni.

Ithini imithetho?
Singakwazi yini okufanelekile nokungafanelekile?

Kudala-dala, uNkulunkulu wasinika indlela yokwakha
umphakathi ongenabugebengu.

Ukuba leyondlela yayilandelwe, ngabe abuzange kwaba
khona ubugebengu!

Wonke umuntu ngabe uphephile futhi uyajabula noma
kuphi emhlabeni.

Eksodusi 20:2.

Nxashane abakwalsrayeli bemise eSinayi, uNkulunkulu
wehlela phansi ukuze ahlangane nabo wathi:
NginguJehova uNkulunkulu wakho owakukhipha
ezweni laseGibithe, indlu yobugqila.

Eksodusi 20:2.

(Video: 6 sec) Okokuqala, uNkulunkulu uyazichaza
njengalowo owabakhulula ebugqilini.

UYena owavula ulwandle olubomvu phambi kwabo;
Wayengumvikeli wabo.

Ngamanye amazwi, wayethi: Ngiyaninakekela.
Ningangethemba.

Wase ebanika umthetho waKhe ongcwele ukuze
bakwazi ukuphila ngokuthula nokuphepha - ukuze
bakwazi okufanelekile nokungafanelekile.

Ake sibuke ngokushesha uhla IwemiYalo eyiShumi
eyanikwa entabeni yaseSinayi:

(ImiYalo eyiShumi etholakala kuEksodusi 20)
Ungabi nabanye onkulunkulu ngaphandle kwaMi...

Ungazenzeli izithombe
ezibaziweyo...ungazikhothameli, ungazikhonzi...

Ungaliphathi ngeze igama likaJehova uNkulunkulu
wakho...

Khumbula usuku lweSabatha, ulungcwelise. Izinsuku
eziyisithupha uyakusebenza...kepha usuku
Iwesikhombisa luyiSabatha likaJehova uNkulunkulu
wakho...

Yazisa uyihlo nonyoko...

Ungabulali.

Ungaphingi.

Ungebi.

Ungafakazi amanga ngomakhelwane wakho.

Ungafisi indlu yomakhelwane wakho; ungafisi umfazi
womakhelwane wakho, nenceku yakhe,

nencekukazi yakhe, nenkabi yakhe, nembongolo yakhe,
nokunye okomakhelwane wakho. Eksodusi 20:3 - 17.

(Video: 10 sec) Njengoba abakwalsrayeli babelalele
lamazwi, bathinteka kakhulu.
Bathi bazimisele ukuyenza leyontando kaNkulunkulu!

Kodwa-ke, njengoba ebazi abantu ukuthi bayakhohlwa,
uNkulunkulu wabhala yonke lemiYalo eyiShumi
ematsheni ngomunwe waKhe.

4

f bhe
zombili
zobufakazi,

ng nwe
kaNkuhunkulu.

Eksodusi 31:18
Eseqedile ukukhuluma noMose entabeni yaseSinayi

Wamnika izibhebhe zombili zobufakazi,

Eksodusi 31:18
izibhebhe zamatshe, zilotshiwe ngomunwe
kaNkulunkulu.

Noma wayeqala uNkulunkulul ukunikeza ngomthetho
waKhe obhaliwe, wawuvele ukhona kusukela
kwaphakade.

Kudala, kungakakhulunywa nangeSinayi, noma
ngaphambi kokubakhona kukaAdamu noEva, lesimiso
saphakade esingaguquki, sokwazi okulungileyo,
sasiyisisekelo sombuso kaNkulunkulu ezulwini.

Empeleni, nezingelosi uqobo, zazingaphansi kwemiyalo
kaNkulunkulu.

Zazinelungelo lokukhetha phakathi kokulandela
umthetho kaNkulunkulu, noma ukungawunaki.

USathane nezingelosi zakhe bakhetha ukuzenzela
eyabo into, benze eyabo imithetho.

Lokhu kuhlubuka kwaholela ekuxoshweni kwabo
ezulwini.

ISambulo 12:7 -9

IBhayibheli lithi: Kwase kuba khona ukulwa ezulwini;
uMikayeli nezingelosi zaKhe balwa nodrako. Nodrako
walwa enezingelosi zakhe,

Kepha kabaze banqoba, nendawo yabo kayabe
isafunyanwa ezulwini.

Wayesephonswa phansi udrako omkhulu, inyoka
endala ethiwa uMhlebi noSathane, odukisa izwe lonke,

waphonswa phansi emhlabeni, nezingelosi zakhe
zaphonswa kanye naye.

Isambulo 12:7 - 9.

Kodwa kwakukhona izingelosi ezakhetha ukulandela
uNkulunkulu, zihlale zethembekile emthetheweni
waKhe.

IHubo 103:20.
Bongani uJehova nina-zingelosi zaKhe, nina-maghawe
anamandla enenza okwezwi laKhe...

enenza okwezud

e Lo THubo 103:20.

U Adamu no Eva babewazi umthetho kaNkulunkulu e
Edeni, ngoba bafikelwa amahloni nonembeza ngemuva
kokwenza isono.

NoKayini, wathukuthela ngoba uNkulunkulu
wemukela umhlatshelo ka Abela, wawala owakhe.
UNkulunkulu wambuza wathi:

Genesise 4:6, 7
Uthukuthelelani na? Kungani ubuso bakho
bunyukumele?

1L A
akukho

nakweqa.

"~ College Dictionary

Jkweg
Ukweaa,

la

umthetho, nonta. |
ubudedengu E——
emsebenzing isono.

& ungumkayo.

Angithi uma wenza kahle, uyamukeleka na? Uma
ungenzi kahle, isono sihlezi ngasemnyango. Genesise
4:6,7.

Kusobala ukuthi umthetho kaNkulunkulu
wawusebenza ngaleso sikhathi, ngoba sizwa ukuthi

KwabaseRoma 4:15.
Lapho kungekho khona umthetho, akukho nakweqa.
KwabaseRoma 4:15.

Isichazi mazwi sikaWebster sithi: Ukweqa kusho
ukwephula umthetho, noma ubudedengu emsebenzini;
isono.

U Abrahama wayewazi futhi ewuhlonipha umthetho
kaNkulunkulu kudala, ungekamenyezelwa naseSinayi.

Genesise 26:5

UNkulunkulu wathi uzombusisa uAbrahama nenzalo
yakhe ngoba: uAbrahama walalela izwi 1aMi, wagcina
ukusho kwaMi, nemiyalo yaMi, nezimiso zaMi,
nemithetho yaMi.

Genesise 26:5

Yebo, kudala, ngaphambi kweSinayi, unembeza
omhlophe kaJosefa wenza ukuthi anqobe isilingo
somka Potifaro ngokuthi

Genesise 39:9.
...Inkosi yami ayingigodlelanga lutho ngaphandle
kwakho ngokuba ungumkayo.

Pho, ngingenza kanjani lobobubi obungaka, ngone
kuNkulunkulu na?
Genesise 39:9.

UJosefa wayazi ukuthi ukuphinga kuyisono; wayesazi
isimiso sikaNkulunkulu sokuhle nokubi.
Wayezimisele ukuthi ngeke eqe umthetho
kaNkulunkulu ongcwele!

(Video: 4 sec) Abakwa Israyeli babeyaliwe ukukhonza
uNkulunkulu, bamlalele; kodwa ebugqilini babo
eGibithe, bakhohlwa umthetho kaNkulunkulu.

Ngemuva kokuphuma eGibithe, amaviki ambalwa-nje
bengakafiki eSinayi, uNkulunkulu wathethisa uMose
ngoba amalsrayeli ayeqa umthetho waKhe ngokuzama
ukubutha imana ngeSabatha.

Eksodusi 16:28, 30
UJehova wathi kuMose: Niyakwala kuze kube nini
ukugcina imiyalo yaMi nemithetho yaMi na?

Base bephumula-ke abantu ngosuku lwesikhombisa.
Eksodusi 16:28, 30:

Uyabonake, umyalo wesine wawugcinwa kungakafikwa
naseSinayi.

Yebo, umthetho kaNkulunkulu yisimiso saphakade
sokulungileyo somhlaba wonke.

Pho, kungasimangalisa kanjani ukuthi uNkulunkulu
unomthetho osebenza embusweni waKhe na?

Lo 3 1 Korinte 14:33,40
kasive. Umpostoli uPawulu wathi: Ngokuba uNkulunkulu
kasiye owesiyaluyalu...

owesiyaluyalu... g/

ngemfanelo

nangenhlelo.
N\
g

(KWABASER nii?&_@l
Ngo 1sibo

‘jji'n EWU 22:37)
2o Woy
uNKulunkuluw
ng; yvonke inh

‘jji'n EWU 22:38) .

Yilowo umyalo ‘,ar' ‘,-,__ 3
omkhulu
nowokugala. -

|

Kepha konke makwenziwe ngemfanelo nangenhlelo. 1
KwabaseKorinte 14:33, 40.

Akekho uhulumeni onohlelo ongabusa ngaphandle
kwemithetho. Awukho umphakathi onokuzwana,
ojabule, ophephile, ongasebenza ngaphandle
kwemithetho.

Indalo nayo inemithetho; nabantwana abakwazi
ukudlala bengenamithetho!

AmaRoma 2:13
IBhayibheli lithi: Ngokuba akusibo abezwayo
umthetho abangabalungile phambi kukaNkulunkulu,

kepha abenzayo umthetho yibona abayakulungisiswa.
KwabaseRoma 2:13.

Uyabona, akusikho-nje ukuthi kubalulekile ukwazi
imiyalo kaNkulunkulu, kufuneka siyenze.

Johane 14:15.

UJesu wathi: Uma ningithanda, niyakugcina imiyalo
yaMi. Johane 14:15.

Empeleni uJesu, ecaphuna eTestamenteni eliDala,
watshengisa ukuthi uthando yisona sisusa sokugcinwa
kwayo yonke imiyalo.

Mathewu 22:37 - 40

Woyithanda iNkosi uNkulunkulu wakho ngayo yonke
inhliziyo yakho, nangawo wonke umphefumulo wakho,
nangayo yonke ingqondo yakho.

Yilowo umyalo omkhulu nowokuqala.

11

UJesu wase ethi: Owesibili ofana nawo uthi: Wothanda
umakhelwane wakho njengalokhu uzithanda wena.

Kuleyomiyalo emibili kubambelela umthetho wonke
nabaprofethi.
Mathewu 22:37 - 40.

Uma ngempela simthanda uNkulunkulu ngezinhliziyo
zethu zonke, nezingqondo zethu zonke
nangemiphefumulo yethu yonke

sizolubonakalisa lolothando ngokugcina imiyalo emine
yokugqala:

Uthanda s Nkulinkaly

UNkulunkulu ozokuba owokuqala empilweni yethu

|
| o UNkulunkuluw ozokuba
owokigdalyempilwent yethu.

Sizokhonza Yena yedwa

Sizohlonipha singcwelise igama laKhe elingcwele

Sizoshisekela ukugcina isivumelwano sethu naYe
iSabatha ngalinye

» Ukuhlomphaabazali bethu.

Uthandomea Malkhelwane

o Sihlomphe okungo
kwabanyeabantu.

o Sithembe budlelwaneni
bethu nabanye.

o Singalistokwabanye

Futhi uma sithanda abanye abantu ngempela njengoba

sizithanda thina, nakanjani sizo:

Sihloniphe abazali bethu

Sihloniphe impilo

Silondoloze ubuqotho besimilo

Sihloniphe okungokwabanye abantu

Sithembeke ebudlelwaneni bethu nabanye

Singafisi okwabanye

Ilinganiselwa ezigidini ezingu 35 imithetho eseyake
yenziwa abantu ukulawula ukuziphatha

13

Kodwa emiYalweni eyiShumi, uNkulunkulu wabhala
konke okuthintene nokuziphatha.

UNkulunkulu kuphela owayengabhala umthetho
ophelele kanjalo. Lithi iBhayibheli:

Umthetho kaJehova uphelele, uvusa umphefumulo...
IHubo 19:7.

IHubo 19:11
Oyigcinayo uyakuba nomvuzo omkhulu.
IHubo 19:11

Isazi kwezenkolo, uAugust Strong wathi: Umthetho
uyisithombe sesimilo sikaNkulunkulu.

— AugustSirong )
Isari nyezenkolo

Kulezinsuku singathi: ImiYalo eyiShumi iyisithombe
sesimilo sikaNkulunkulu - isimilo esingenakuguquka!

Uyabona, noma yikuphi ukuguqulwa komthetho
kaNkulunkulu kungawenza ungabe usaphelela.
Njengoba uphelele, ngeke uguqulwe.

Luka 16:17.

Yilelo iqiniso alisho uJesu mhla ethi:Kepha kulula

W ukuba kudlule izulu nomhlaba kunokuba kuwe ibalana
it WSS elilodwa lomthetho.

. Luka 16:17.

14

Ungase uthi: Ngibona sengathi imiYalo eyiShumi
ivimbela intokozo yami - iyangiggqilaza.
Akuzange kube yinjongo kaNkulunkulu ukuba
umthetho waKhe ube umthwalo noma uvimbele
injabulo yomuntu.

Kunalokho, uNkulunkulu wayehlose ukuwenza
uthango oluzosivekela osizini nasekulahlweni
unembeza.

Wayehlose ukuthi umthetho waKhe ube yisiqiniseko
senkululeko nokuphepha kwabo bonke abantu.

Duteronomi 5:29

UNkulunkulu wathi: Sengathi kungaba khona kubo
inhliziyo enjalo ukuba bangesabe, bagcine njalo yonke
imiyalelo yaMi,

kube kuhle kubo nakubantwana babo kuze

kubephakade.
Duteronomi 5:29.

Njengoba kufakwa izinsimbi emaceleni ebhuloho
nasemigaqweni egudla izintaba ukuze zisivikele
engozini, kanjalo uNkulunkulu wasinika umthetho
waKhe ukusivikela kulendlela yokuphila.

KwabaseRoma 3:20.

Kukhona esinye isizathu uNkulunkulu anika ngaso
umuntu umthetho waKhe: ..Ngokuba ngomthetho
kukhona ukwazi isono. KwabaseRoma 3:20.

7106

Njengoba uPawulu wathi: ...Bengingasazanga isono,
uma bekungengomthetho.

15

107

112

16

Ngokuba ukufisa bengingakwazanga, uma umthetho
ubungashongo ukuthi: Ungafisi.
KwabaseRoma 7:7.

Kukhona indaba ngenkosazana ethile eyayitshelwa
njalo ukuthi yinhle ngokubabazekayo.

Kodwa ngelinye ilanga kwafika umthengisi endaweni
yakubo, wayithengisela isibuko.

Kuthe uma izibuka esibukweni, yethuka ukubona
ukuthi kanti injani, yaphahlaza leso sibuko !

Umthetho kaNkulunkulu ufana nesibuko. Uma
sizibuka kuwona, njengaleyo nkosazana kungenzeka
singathokozi ngalokho esikubonayo,

kodwa ukuphahlaza umthetho noma ukungawulaleli
ngeke kuguqule isimo sethu.

Umthetho ukhomba izono zethu!

Uyisiqondiso esisiza ukuba siphile impilo yenjabulo,
engalahlwa-nembeza, uma silandela iziyalo
zikaNkulunkulu ezisemthethweni waKhe.

Umthetho awukwazi ukusinika amandla okunqoba
isono noma ukususa icala.

Ayikho imisebenzi emihle esingayenza ukuze kususwe
izono esike sazenza esikhathini esedlule.

Pho, singakuthola kanjani ukuthethelelwa na?
Singasiphepha kanjani isijeziso sokweqa umthetho,
ukufa phela?

T 113

Khona lapho emasangweni asensimini yase Edeni,
uNkulunkulu wakhumbuza abantu ukuthi ukungalaleli
kuletha ukufa - kungaba okwalowo ongalalelanga,
noma okumunye ongenacala.

Iwundlu lalinikelwa njengesenzo esitshengisa ukuthi
umuntu owonile uyakholwa kulo icebo likaNkulunkulu
lokusindisa abantu.

Lena kwakuyindlela kaNkulunkulu yokusiza uAdamu
ukuze abone ukuthi iNdodana kaNkulunkulu
engenacala iyokufa kanjani ukuze kweneliswe lokho
okufunwa umthetho oweqiwe.

UKTristu, iWundlu likaNkulunkulu, wayezothwala
isijeziso somuntu, afe ukufa komuntu.

Uyabona, umthetho awusindisi muntu esonweni.

Galathiya 3:21
Umpostoli uPawulu wathi: Ngokuba uma wawunikiwe
umthetho onamandla okuphilisa,

117

ngempela ukulungisiswa ngakuya ngomthetho.
KwabaseGalathiya 3:21.

Akusiwona umthetho oletha intethelelo nosindiso -
kodwa umusa kaNkulunkulu!

Kungomnikelo kaKristu kuphela lapho sithola khona
ukuphila okuphakade.

A
118

KwabaseRoma 6:23.

Ngokuba inkokhelo yesono ingukufa, kepha isipho
somusa sikaNkulunkulu singukuphila okuphakade
kuKTristu Jesu iNkosi yethu.

KwabaseRoma 6:23.

Ukusindiswa ngeke ukuthole ngokugcina umthetho:

ngokukh 1
nalokhu o1

Efesu 2:8, 9
Ngokuba ngomusa nisindisiwe ngokukholwa; nalokhu
akuveli kini, kuyisipho sikaNkulunkulu,

120

akuveli ngemisebenzi, ukuze kungabikho ozibongayo.
Kwabase-Efesu 2:8, 9

Uma sisindiswa ngomusa, pho, sikhululekile yini
ukuphila impilo yokuzenzela umathanda? QHA
NAKANYE!

AmaRoma 6:1, 2
UPawulu wabhala wathi: Ngakho siyakuthini na?
Sihlale esonweni, ukuze kuvame umusa na?

sihambe
kanjani
kuso na?

Qha nakanye. Thina esafa maqondana nesono
singabuye sihambe kanjani kuso na?

KwabaseRoma 6:1, 2.

Usindiso luphiwa labo abafuna ukusindiswa ezonweni,
abafuna ukuba yinxenye yombuso kaNkulunkulu.

 VIDE®

| AKUKHO-MTHETHO

124

Kukhona labo abathi umthetho kaNkulunkulu
sewachithwa. Ake ucabange ngakho lokhu
umzuzwana.

VIDE®

| AKUKHO-50NO

125

Uma kungekho mthetho, akukho sono, ngoba isono
singukweqa umthetho.

 VIDE®

| AKUKHO-MUSA

18 126

Uma kungekho umthetho, asiwudingi umusa, njengoba
umusa yindlela uNkulunkulu asebenza ngayo uma seqe
umthetho waKhe.

CABANGA NGALOKHU: )

| VIDEG

Uma singawudingi umusa, asisidingi nesiphambano.

| AKUKHO-SIPHAMBANO

127

' VIDEG®

| AKUKHO-MSINDISI

Uma singekho isidingo sesiphambano, kanjalo
asimdingi uMsindisi.

Uma uphika umthetho, uphika...isono, isiphambano,
| noMsindisi.

128 Simdinga kakhulu uMsindisi owafa esiphambanweni
ukusisindisa ngomusa waKhe ukuze kuhlawulwe icala
lesono, ngoba seqe umthetho waKhe. Yilona-ke
ivangeli leli. Umusa awuchithi umthetho
kaNkulunkulu.

Umusa kaNkulunkulu, usenza sifise ukugcina umthetho
waKhe.

Uma isiboshwa esilindele ukulengiswa

sithola ukuxolelwa, sikhululwe, ngabe lokho kusho
ukuthi sesikhululekile ukuziphilela umathanda?
Ukuzenzela noma yini? Akunjalo!

Njengoba lomuntu exolelwe, kufanele asibone
nangaphezulu isidingo sokugcina umthetho wezwe.

- Nakho okubaluleke kakhulu. Umthetho kaNkulunkulu
‘ L Lo uveza isono sethu, wenze ukuthi sibone isidingo
ulchomba SoMsindisi.

iSOnn

Uma samukela uKristu njengoMsindisi wethu neNkosi
132 yethu, usipha ukuthethelelwa kanye namandla
okugcina imiyalo yaKhe. Uthembisile:

KumaHeberu 8:10.

...Ngiyakufaka imithetho yaMi engqondweni yabo,
ngiyilobe ezinhliziyweni zabo...

KumaHeberu 8:10.

133

Angithi kulula ukwenza into oyithandayo vele?

Yikho lokho uNkulunkulul akwethembisa kulabo
abakhetha ukumlandela.

Uzobhala umthetho waKhe ezinhliziyweni zabo ukuze
bathande ukuwugcina.

(Video: 8 sec) Iyona ndlela kuphela lena umuntu
angakwazi ngayo ukulalela nokulandela uNkulunkulu.
Kwakungenxa yokuthanda kwaKhe uYise ukuthi
uKristu waba nakho ukugcina imiyalo,

Johane 15:10

Njengalokho Mina ngigcinile imiyalo kaBaba, ngihlala
othandweni lwaKhe.

Johane 15:10.

Johane 14:15.

UJesu uthi masitshengise uthando Iwethu kuYena
ngokugcina imiyalo yaKhe: Uma ningithanda,
niyakugcina imiyalo yaMi.

Johane 14:15.

Okuyiyona into enkulu kunazo zonke eyatshengisa
uthando nokulalela intando kaNkulunkulu, yabonakala
ngokusobala ngobunye ubusuku obubandayo,
nobumnyama, ngaphansi kwesihlahla somnqumo,

138 ensimini.

Amathonsi egazi econsa ebusweni beNdodana
kaNkulunkulu ikhuleka,

20

Mathewu 26:39.

Baba, uma kungenzeka, akudlule Kimi lesisitsha;
nokho kungabi njengokuba ngithanda Mina kodwa
njengokuba uthanda Wena.

Mathewu 26:39.

Ikusasa labantu bonke lalisengcupheni - umhlaba
wawungasindiswa noma ubhujiswe.

Ngabe lomuntu waseGalile wayezodela ukuphila
nokugcwaliseka kwezifiso zaKhe, afe eKalvari?
Wayenakho ukwesula umjuluko ebunzini athi:
Izoni mazithwale imiphumela yezono zazo.

Kungenjalo, wayezothwala isiphambano ngenxa yethu.
Wakhetha lokho, wafela izono zethu. Wachitha igazi
laKhe ukuze sithethelelwe. Wafa ukufa okwakufanele
thina, ukuze siphile naYe kuze kube phakade .

141

Njengoba uKristu wakhokha inhlawulo yezono zethu,
singathola ukuthethelelwa ngomnikelo waKhe khona
manje.

Isiphambano esidala egqumeni laseKalvari
siyisikhumbuzo saphakade sentengo uNkulunkulu
ayezimisele ukuyikhokha ukwanelisa okufunwa
umthetho oweqiwe ukuze kusindiswe umuntu onecala.

Uma umthetho kaNkulunkulu bewungachithwa, noma
uguqulwe, kwakungeke kudingeke ukuthi uJesu afe.
IKalvari yayingeke idingeke.

144

| Kodwa uNkulunkulu wayengeke azizibe izono
[, Wayengeke asizibe zomuntu Onecala!
|

isono.

145

Wayengeke aguqule umthetho.

146
: Kanjalo isoni sasidinga uMsindisi.
Makabongwe uNkulunkulu ngothando lwaKhe

olwenza ukuba avume ukunikela ngeNdodana yaKhe
ezelwe yodwa ukuba ife esikhundleni sethu!

147

Ngokuba uNkulunkulu walithanda izwe kangaka, waze
wanikela ngeNdodana yaKhe ezelwe yodwa

ukuba yilowo nalowo okholwa yiyo angabhubhi,
kodwa abe nokuphila okuphakade.
Johane 3:16

Incwadi yeSambulo ichaza abantu abakulindele
ukuhlangana noJesu ekubuyeni kwaKhe, abazoya naYe
ekhaya bahlale khona ngunaphakade kulowomuzi
wasezulwini.

Isambulo 14:12.

UNkulunkulu usho lokhu ngabo: Nakhu ukubekezela
kwabangcwele abagcina imiyalo kaNkulunkulu
nokukholwa nguJesu.

Isambulo 14:12.

Isambulo 14:14

Endimaneni ka 14, uNkulunkulu uthi: Ngase ngibona;
bheka, nanto ifu elimhlophe, naphezu kwefu kuhlezi
ofana neNdodana yomuntu

22

enomghele wegolide ekhanda laKhe nasesandleni
saKhe enesikela elibukhali.

Lokhu ukuchazwa kokuza kweNkosi isizovuna
umhlaba.

Kulesiprofetho esikhulu uJesu asinika uJohane
encwadini yeSambulo maqondana nomlando webandla,

uchaza insali yokugcina eyethembekile ebandleni
likaNkulunkulu kulomhlaba kanje:

Isambulo 12:17
Udrako wamthukuthelela owesifazane, wamuka
wayokulwa nabaseleyo benzalo yakhe,

labo abagcina imiyalo kaNkulunkulu nabanobufakazi
bukaJesu.
Isambulo 12:17

Lokhu kutholakala encwadini yokugcina yeBhayibheli!

157

Abantwana bakaNkulunkulu bamthanda uMdali
noMsindisi wabo kangangoba bafuna ukwenza konke
akushoyo.

Bafuna ukutshengisa uthando Iwabo kuYena
ngokwenza intando yaKhe.

Bayavuma ukuthi intando yaKhe isemthethweni
waKhe.

Balalela lowo owenza okungaka, waze wabasindisa
ezonweni zabo.

Ngezingalo ezivuliwe uJesu uyabiza uthi: Woza!
Usasibiza!

Ufuna ukusipha amandla okumphilela.

23

Isambulo 22:17

Ufuna ukugeza izono zethu.

Izwi laKhe elincengayo lisathi: Nowomileyo makeze;
othandayo makathabathe amanzi okuphila ngesihle.
Isambulo 22:17.

Umshumayeli wake wavakashela ikhaya elithile
edolobheni elikhulu. Unkosikazi walelokhaya
wayenomusa, kodwa waqinisa ngokuthi: Anginandaba
nakancane nobuKristu noma iBhayibheli.

Kodwa uma ungabuya ngelinye ilanga, ungathola
umyeni wami enomdlandla ngokwazi ngenkolo.
Ngingafisa kakhulu ukuthi ubuye ukuze ubonane naye.
Umshumayeli wabuyela ngomunye umGgqibelo
kusihlwa.

Njengoba kwakungelona usuku lwakhe lomsebenzi,
umyeni wayechithe intambama egembula nabangane
ehhotela.

Wayekhulumela futhi kodwa engasho lutho olutheni;
kubonakala ukuthi uphuzile.

Wayesethi: NgineBhayibheli. Ngifuna ulibone
iBhayibheli lami. UMama walifaka ebhokisini lami
mhla ngishiya ikhaya ngiyoshada.

Wamemeza umkakhe wathi: Liphi iBhayibheli lami,
sithandwa?

Kwagqalwa ukuphengulula okwathatha isikhathi eside,
kodwa ekugcineni kwaghamuka incwadi
yomthandazo. Akazange alithole iBhayibheli.

162

Utshwala kwakungenye yezinkinga zakhe.
Ukugembula nakho kwakuyilimaza lendoda, kanti
futhi yayiphaquza ugwayi ngendlela ongazange
uyibone. Lokhu, kuhlangene neminye imikhuba, kwase
kuvule igebe phakathi kwakhe nomkakhe. Unkosikazi
wayesebophe imithwalo yakhe, elindele ukubuyela
kubo.

Kwase kuhleliwe nokuthi bazohlukana. Izinto
zazibheda.

Kodwa enhliziyweni yalendoda kwakukhona
ukulangazelela into engcono. Ngisho notshwala
kwakungeke kukucime lokho kulangazelela.
Umshumayeli wenza isivumelwano sokubonana
nalendoda futhi ngoMsombuluko kusihlwa, kwaba
ukuqala kwezifundo zeBhayibheli kulelokhaya
ngalolosuku.

Iviki ngeviki, njengoba izifundo zaziqghubeka,
ukudonsa kwesiphambano kwaqala kwenza umsebenzi
wakho. UKristu, ngoMoya waKhe, wayesengena kulelo
khaya elinenswelo.

Kwakungubusuku obumangalisayo mhla lendoda ithi:
Ake uhlale isikhathi esijana namuhla. Umkami
usezolala. Singekhulume sodwa yini, wena nami
njengamadoda?

25

Wase eqala indaba yempilo yakhe ebuhlungu eyayiqale
kahle. Wayezalelwe ekhaya lamaKristu, kodwa
wavumela izinkanuko zolusha ukuthi zimbuse.
Wayefana nenye indodana yolahleko, waya ezweni
elikude.

Kungekudala, wakhohlwa ngesonto, iBhayibheli
walishaya indiva. Igama likaKristu wayelisebenzisa
kuphela ekufungeni okuyize.

Wase ethi: Nakhu engifisa ukukwazi, Mshumayeli:
Wenzeni kimina? Angizange ngibuthinte utshwala
noma ngigembule kulamaviki amane adlule. Futhi
angizange ngifunge noma ngikhiphe inhlamba, noma
ngithathe igama leNkosi ngeze kulamaviki amane.
Waqghubeka, ephonsa isinqamu sikagwayi emlilweni
wathi: Ugwayi awusanambitheki kimina manje.
Ngiyazi

sengizowuyeka.

Kodwa kukhona isimangaliso esingaphezu kwaleso.
Unkosikazi uyiqaqile imithwalo yakhe. Lokho
ukwenze emasontweni amathathu edlule.

Ekuseni namuhla ungiphelezele wafika esangweni,
wangivalelisa ngokungiqabula, okuyinto agcina
eminyakeni eminingi ukuyenza.

Yebo ungiqabulile! Ngethukile, Mfundisi, naye
emangele wamoyizela wathi: Ngiyamthanda loJack
omusha.

Ngitshele, kwenzekeni kimina na? Ngiqinisekile
kuthintene nezifundo zethu zeBhayibheli
zangoMsobuluko.

Umfundisi wathi: Akukho okwenziwe yimina, kodwa
ngiyakholwa iBhayibheli lingayichaza yonke lento.
Wavula kumaKorinte esibili, 5:17, waqala wafunda:
Kanjalo uma umuntu ekuKristu, uyisidalwa esisha;
okwakugqala kudlulile, bheka zonke izinto sezenziwe
zaba zintsha.

Enensa, loJack omusha wazifundela yena lendimana.
“Isidalwa esisha - uJack omusha! UJack omusha!”
Mfundisi, uma ngingakutshela into ebengiyiyo,
ngempela nginguJack omusha manje.

Yebo zihlobo, uJesu uyiNdodana engcwele
kaNkulunkulu, futhi uYena kuphela onamandla
okuguqula amadoda nabesifazane.

LoJesu ufuna ukuguqula neyakho impilo futhi. Ufuna
ukukunika umusa namandla okugcina umthetho
waKhe.

Ungazizwa ubuthakathaka, kodwa uJesu unamandla.
Akukhathaleki ukuthi wenzani esikhathi esedlule,
uJesu uzokuthethelela, akugeze . Uzokunika amandla
aKhe ukuze uphile impilo entsha. Ungavumeli noma
yini ikubambe.

UJesu uyabiza. Ukubizela ekhaya.

Ungathanda yini ukuguqa ngokuthula uthi: Nkosi,
yebo, ngiyeza? Guqa khona manje. Unganaki omunye
umuntu. Cabanga ngoJesu kuphela uma uguqa. Ithi:
Yebo, Jesu, ngiyeza. Ngiyeza khona manje.
Masithandaze.

